
Polisie vang meer as 1 000 op paaie: Meer 

as 1 000 motorryers is gisteraand in die Skierei­
land in 'n blitsveldtog teen padoortreders deur 
polisie- en verkeersmanne voorgekeer en aange­
skryf. Dit is die grootste veldtog in sy_ soort wat 
nog in die Skiereiland gehou is. 

Deon (4) val ver, maar skrik net: "Net 'n 
wonderwerk van Bo het my seuntjie g~red!" 56 
het 'n jong moeder gister uitgeroep nadat dok­
ters by die Karl Bremer-Hospitaal haar meege­
deel het dat haar vierjarige seuntjie, Deon Tal­
jaard, geen beserings oorgehou het na 'n val van 
meer as twee verdiepings van 'n muurtjie tussen 
die tweede en derde verdiepings van die woon­
stelgebou waar hulle bly nie. 

Beloftes maak skuld: 'n Man wat in 1970 be­
loof het om van sy vrou te skei en met 'n ander 
vrou te trou as sy horn R5 000 gee, en toe nie 
sy belofte nagekom het nie, is gister in die 
Kaapse Hooggeregshof beveel om die geld met 
rente (R6 596,35} aan die vrou terug te betaal. 
► Hawe lyk soos hlppleland: In die Tafelbaaise 
hawe het dit gisteroggend soos hippieland gelyk 

toe Suid-Afrika se twaalfde Antarktiese span op 
die R.S.A. daar aangekom het ... Elke span lid het 
met 'n welige bos hare en 'n baard gespog en 
die verwelkomende familie en vriende moes 
mooi kyk om Pa of Ouboet te herken. 
► Ulster-Minister geskiet: Mnr. John Taylor, 
Noord-lerland se minister van binnelandse sake, 
is gistermiddag in Armagh, Noord-lerland. deur 
twee sluipskutters van die lerse Republikeinse 
Leer (I.R.A.) verskeie kere in die kop en bors ge­
skiet. Hy is in 'n bedenklike toestand. 
► SA Ope kry meer prysgeld: Die prysgeld vir 
die Suid-Afrikaanse ope tennistoernooi op Ellis­
park van 29 Maart tot 8 April is van R35 800 tot 
R38 000 verhoog. Minstens 120 buitelandse 
spelers, van wie 90 vroue is, sal aan die toernooi 
deelneem. 
► Persoonllk: Oud-regter Leslie Blackwell van 
Constantia is more 87. Hy verkeer nog in uitste­
kende gesondheid, hoewel sy oe nie meer van 
die beste is nie. 
► Advertensle: Pick n Pay: Koffiehuis {500 g) -
39½c; Right Guard-reukweerder (137 g) - 621/zc. 

